
 

  Kuultõs 1 (4) 

 

   

   

 

                    Inarin kunta, Piiskuntie 2, 99800 Ivalo 

                    Puh. +358 (0)16 687 111, faksi +358 (0)16 662 628 

                    www.inari.fi 

 

KÅʹDDVAAL 2017 AANAR KÅÅʹDDEST 

  

Kåʹddvaalid tuåimtet pâʹsspeeiʹv 9.4.2017.  

 

Aanar kåʹddvaalin vaʹlljeet 27 väʹlddõsneʹǩǩed. Kåʹddvaalid kuõskki vaaläʹššoummi 

tuåimtem vaaläʹššǩiiʹrjid vääʹldet vuâstta kåʹddpõõrtâst 28.2.2017 čiâss 16.00 mõõneeʹst. 

Vuâsttavaʹlddjen tuåimmai kõõskõsvaal-luʹvddkååʹdd piisar.  

 

Jiõnstemvuõiggâdvuõtt da jiõnstummuš 

 

Jiõnstemvuõiggâdvuõtt kååʹddest tuåimtum kåʹddvaalin lij Lääʹddjânnam di jeeʹres Euroopp 

union vuäzzlažriikk, Islaand da Taarrjânnam meerlast, kååʹtt mââimõssân vaalpeiʹvven 

teâudd 18 eeʹǩǩed da koon dommkåʹddlääʹjjest jurddum dommkåʹdd lij 

naroodteâttriâšldõõǥǥâst piâtnâc 17.2.peeiʹv puuđeen. Jiõnstemvuõiggâdvuõtt lij še jeeʹres 

õõudbeäʹlnn šiõttum oudldõõzzid tiuddi ålggjânnamneeʹǩǩest, jos suʹst dommkåʹdd lij 

leämmaž Lääʹddjânnmest kuõiʹt eeʹjj ääiʹj.  

 

Jiõnstemvuõiggâdvuõttneǩ vuäitt jiõnsted vaʹlljeeʹmes mieʹldd juʹn-a ooudǩiõʹtte leʹbe 

vaalpeiʹvven. Ooudǩiõʹtte vuäitt jiõnsted koon täättas õlmmsaž õuddjiõnstempääiʹǩest 

dommjânnmest leʹbe ålggjânnmin, leša vaalpeiʹvven tåʹlǩ tõn jiõnstempääiʹǩest, kååʹtt lij 

mieʹrǩǩuum suʹnne puättam iʹlmmtõskoʹrtte.  

 

Jiõnstemvuõiggâdvuõttrekiʹstter da iʹlmmtõskortt  

  

Naroodrekiʹstterkõõskõs rääjj juõʹǩǩ jiõnstemvuõiggâdvuõttrekiʹsttra valddum ooumže 

iʹlmmtõskoort da vuõlttad tõn pååʹšt mieʹldd mââimõssân neljdpeeiʹv 16.3.2017 tõid 

jiõnstemvuõiggâdvuõttniiʹǩǩid, koi addrõs lij teâđast. Tän iʹlmmtõskoortâst peäggtet, koʹst 

da kuäʹss vuäitt jiõnsted.   

 

Jõs jiõk mõõn-ne määinast leäkku vuäǯǯam iʹlmmtõskoort, vuäitak teâđstõõllâd tõn da / 

leʹbe tõn teâttsiiskõõzz ââldmõs maistraattâst, Lappi maistraatt / Kihttel juâǥǥtõs teʹl. 

029 553 9661/ info.lappi@maistraatti.fi. Ǩii vuâmmaž jiõnstemvuõiggâdvuõttrekiʹsttrest 

jiiʹjjes kuõskki vââʹjj, vuäitt õõlǥtet vuõiǥõõzz.  Vuõiǥeemõõlǥtõõzz âlgg tuejjeed 

maistraʹtte piâtnâc 24.3. õuʹddel čiâss 16.00. 

 

Jiõgg šâdd tuõđsted kaartlaž jiõggtuõđštõõzzin  

 

Vääʹld aainâs mieʹldd jiõnstempäikka jiõggtuõđštõõzz, kååʹtt vuäitt leeʹd vuejjamkortt leʹbe 

pass leʹbe vaʹstteei kaartlaž äʹššǩeʹrjj.  Jos Tuʹst ij leäkku näkam äʹššǩeʹrjj, vuäitak vuäǯǯad 

ââldmõs pååʹles-stroiʹttlest määusteʹmes kõskkpoddsaž, jiõnstem vääras uvddum 

jiõggtuõđštõõzz. 

Õuddjiõnstummuš šâdd täin õuddjiõnstempaaiʹǩin. 
 

  

Nõmm: Aanar kåʹddpõrtt 
Jååʹttempäiʹǩǩ: Piiskuntie 2 

Pååʹšt-tuåimmpäiʹǩǩ: ÂʹVVEL  

  

Äävai: se - pi 29.-31.3. 2017 čiâss 9 - 18 

 su - pâ    1.- 2.4.2017 čiâss 10 - 16 

 vu - mâ    3.- 4.4.2017 čiâss 9 - 18 

 

Nõmm: Aanar sääʹmǩeʹrjjpõrtt / Sajos  

Jååʹttempäiʹǩǩ: Menesjärventie 2 A 

Pååʹšt-tuåimmpäiʹǩǩ: AANAR  

   

Äävai: se - ne 29. - 30.3.2017 čiâss 10 - 17 

 pi         31.3.2017                    čiâss 10 - 16 

 vu - mâ      3.-4.4.2017 čiâss 13 - 19 

  

Õuddjiõnstemautt (ǩeʹrjjautt) jåått tän nalla: 
 

peiʹvvmieʹrr čiâss          päiʹǩǩ   addrõs 

 

Seärad 29.3.2017          Njeäʹllem da Suâlčiõʹlj  

 

29.3. 10.00 – 13.00          Njeäʹllem Erähotelli šellj Nellimintie 4230, NELLIM 

29.3. 13.30 – 14.30          Keväjäuʹrr  Siskelintie 14 

29.3. 14.40 –  15.30         Akujäuʹrr  Nellimintie 761 

29.3. 16.15 –  19.30         Suâlčiõʹlj, Holiday club SAARISELKÄ 

 

Neljdpeiʹvv 30.3.2017          Lisma, Menesjäuʹrr, Lemmenjokk, Kaamâs 

 

30.3. 09.00 – 10.00          Lisma   Lismantie 2046 

30.3. 11.00 – 13.00          Lemmenjokk / Ahkun Tupa Lemmenjoentie 1030, LEMMENJOKI 

30.3. 13.30 – 15.00          Korpikartano  Meneskartanontie 71, MENESJÄRVI 

30.3.             16.00 –  20.00          Kaamâs kievari   Kaamastie 2855 KAAMANEN 

 

Piâtnâc 31.3.2017                     Njauddâm, Čeʹvetjäuʹrr, Partakko 

 

31.3.             10.00 – 13.00          Njauddâm kaupp  Sevettijärventie  12200 NÄÄTÄMÖ 

31.3.             13.10 – 14.00          Kirakkajärvi   Kirakkajärven p-paikka 

31.3.             14.15 – 15.30          Čeʹvetjääuʹr škooul  Sevettijärventie 9076 

31.3.             16.00 – 16.30          Supru    Sevettijärventie  SUPRU  

31.3.             16.45 – 17.15          Njeʹǯǯjäuʹrr   Sevetintie 5790 

31.3.             18.00 – 19.00          Matkapaikka Jounila  Käyräniementie 11  PARTAKKO 

Vuõssargg 3.4.2017                      Riutula-Aʹŋŋel    

 

3.4. 10.00 – 11.30          Keisilahti  RIUTULA 

3.4. 11.45 – 13.00          Seittimukka  KETTUJOKI 

3.4. 13.15 – 14.30          Terstočuõkku räätktõs ANGELINTIE 

3.4.                16.00 – 19.00          Aʹŋŋel   Angelintie 6090 

  

  

Pääiʹǩest jiõnstummuš 

 

Jiõnstemvuõiggâdvuõttneǩ ooumaž, ǩeänn oodd liikkeed leʹbe tuåimmjed lie tâʹmmet 

raajtõõvvâm, što son ij toolkvaž vaiggâdvuõđitää piâzz õõlmâs õuddjiõnstem- ij-ka 

vaalpeeiʹv jiõnstempäikka, vuäǯǯ jiõnsted õõudǩiõʹtte päiʹǩstes tõn kååʹddest, koonn 

jiõnstemvuuʹd jiõnstemvuõiggâdvuõttrekiʹsttra son lij mieʹrǩǩuum. Oummust, ǩeäʹst lij 

vuõiggâdvuõtt pääiʹǩest jiõnstummša, da suin õõutsââʹjest jeälsteei âʹlddoummuhåiddjeeʹjest 

lij še vuäittmõš jiõnsted seämma päiʹǩǩjiõnstummšest. Pääiʹǩest jiõnstummuš šâdd 

suåppmõõžž mieʹldd äiʹǧǧen 29.3 - 4.4.2017. 

 

Oummust, ǩeäʹst lij vuõiggâdvuõtt pääiʹǩest jiõnstummša, âlgg iʹlmmted halstes jiõnsted 

õõudǩiõʹtte päiʹǩstes mââimõssân 28.3.2017 čiâss 16.00 mõõneeʹst Aanar kååʹdd 

kõõskõsvaal-luʹvddkådda ǩeerjlanji leʹbe teʹlfoonin 040 194 5282 da kååʹdd kõõskõs teʹl. 

040 188 7111. Iʹlmmtõõzz vuäitt jiõnsteei beäʹlest uʹvdded suu vaʹlljeem ooumaž.  Aanar 

kååʹdd kõõskõsvaal-luʹvddkååʹdd addrõs lij Piiskuntie 2, 99800  IVALO  

 

Lomaakk ǩeerjlaž iʹlmmtõõzz vääras lie vuäǯǯmest Aanar kåʹddpõõrt vuäʹpstõõzzâst 

veʹrǧǧäiʹǧǧen di kååʹdd neʹttseeidain www.inari.fi 

 

Stroiʹttlest jiõnstummuš 

 

Stroiʹttlest jiõnstummuš tiõrvâsvuõttkõõskõõzz puõccisââʹjest, kääzzkâʹsttempäiʹǩǩ 

Männikköst, kääzzkâʹsttemkõõskõs Koivikkost di Attendo Aurora huåivvpääiʹǩest šâdd 

suåppmõõžž mieʹldd äiʹǧǧen 29.3 - 4.4.2017. 

 

Vaaltuåimtõs 9.4.2017 

 

Vaaltuåimtõõzz ââʹnet pâʹsspeeiʹv 9. peeiʹv njuhččmannust 2017 čiâss 9.00 – 20.00  

vueʹlnn looǥǥtõllum paaiʹǩin: 

  

001  Âʹvvel jiõnstemvuʹvdd Aanar kåʹddpõrtt 

003  Törmäs jiõnstemvuʹvdd Törmäs škooul 

005  Njeäʹllem jiõnstemvuʹvdd Erähotelli Nellim 

007  Aanar jiõnstemvuʹvdd Aanar škooul 

008  Kaamas jiõnstemvuʹvdd Kaamas kievari, rivitalo as. 

011  Čeʹvetjääuʹr jiõnstemvuʹvdd Čeʹvetjääuʹr škooul 

 

http://www.inari.fi/

AANAR KÅÅʹDD KÕÕSKÕSVAAL-LUʹVDDKÅʹDD 

 

Kuulutus on kokonaisuudessaan nähtävänä Inarin kunnan ilmoitustaululla ja nettisivuilla  www.inari.fi 

Almottâs almostittoo tievâslâžžân kieldâ virgálii almottâstavlust já päikkisiijđoin www.inari.fi.  

Almmuhus almmustahttojuvvo ollásit gieldda virggálaš almmuhantávvalis ja ruoktosiidduin www.inari.fi.  

Iʹlmmtõõzz čõõđtet obbvuõđstes kååʹdd veerǥlaž iʹlmmtemtaaulâst da dommseeidain www.inari.fi 

